
[159v,08]hi hebt ſich an anzhelmus 
vrage vnd ſpricht alſo 
IR tochter von ſyon di ſich beſchowen 
wellen in dem ſpigel der martir vnſerz 
herren Ihesu Christi noch dem rote dez hey= 
ligen geiſtez In dem puche der libe ge= 
ſchriben ſtet / get vz der valſchen freude dyz= 
zir werlde in ein rechtis leben Sehet myt 
innckeit euwerz geiſtez Ihesum Christum mit der 
crone do in mitte gecronet hatte ſeine m= 
uter nicht maria aber beſunder der iuden ſyna= 
goge vnd habet mitte leidunge an euwerm 
herczin wen daz geſchach an dem tage do her vnz 
vereynete mit der ewigen ſelikait dy wir vor(=) 
lorn hatten vnd ſullet bilde nemen von der 
gotizfrundinne der andachtigen ſele alz man liſt 
In <aim> buche der libe di got alz lip hatte daz 
ſy an grozzer libe ſich / vnd ſprcͣh Ich muz ſtey= 
gen vf den palmboum daz ich moge begrẏf= 
[160r,01]fen ſiner fruchte. Bey dem palmboum iſt 
vnz beczichent daz heilige crucze Ihesu Christi do ſa= 
ltu anſteigen mit aller diner begerunge daz 
du mogiſt geſprechin mit ſent pauwel Ich 
pin Ihesu Christo genagelt an myner ſele gena(=) 
gelt czu ſynen cruce der palmboum iſt hoch 
vnd breit vnd grune daz iſt du ſalt an diner 
ſele an hoher betrachtunge anſehen daz hey= 
lige cruce daz durch diner miſſetat der edele 
gotizſun Ihesus1 Christus geliden hat nicht alley(=) 
ne an menſchlicher natur ſunder dy menſcheit 
gotheit vnd dy menſcheit vngeſundert an <dy>= 
                                                            
1 eigentlich: Ihesuc 



eyner perſon Jesu Christi vnd doran gehangen hat 
vnd ſalt daz heilige cruce grune halden alſo 
daz ſyne martir neuwe ſey in dinem herczen 
vnd ſein blut vriſch vnd fruchtber ſey in dy(=) 
ner ſele vnd ſalt in dich bilden daz heilige cr(=) 
uce an ganczer hoffenunge vnd tu vf dine ſele 
ſo machſtu ſp<re>chin mit den ſeuenden ſich in 
ſelen noch gotiz libe Ich rue vnder dynem ſch= 
aten dez ich noch herczen habe begert denne 
machſtu ſp<re>chin mit der ſele dy mit gotlicher 
ſuſſekeit durchflozzen waz Ich habe begry(=) 
ffen ſeiner fruchte vnd habe erer gekoſtet 
vnd ſy ſint ſuzze myner ſele· wiltu nu ſteigen vf 
den palmboum dez heiligen cruce Ihesu Christi daz 
er mit ſynen heiligen ruhe geheiligen hat vy 
fruchtber hat g<e>macht vf daz du der edeln 
[160v,01]fruchte machſt gepruchin vnd di ſmakhaftige m= 
artir Ihesu Christi vnd in deiner ſele begryffeſt ſo 
ſaltu dine ſele crefte vben an im in einem rech= 
ten iamer dinez herczin vnd ſalt dich mit dynem 
geiſte vfirhebin czu im an creftiger betrachtun= 
ge eyn bilde in daz cruce Ihesu Christi martir in 
dich mit einer kegenwurtekeit czu werken an 
dem dine ſele ſteige mit warer mitteleydunge 
in di bluttigen wunden vnſerz troſtes Ihesu Christi 
ſo ſaltu in diner innekeit vregin di heilige 
betrupte muter marian daz ſy dich berichte 
waz ſy iamerz ſach an Ihesu Christi erem liben k= 
inde do ſy vnder dem cruce ſo nahen pey ym 
ſtunt daz ſy entphinc ſein blut daz vz ſeynen 
wunden ran 
Wir leſen von ſente anſelmo der manch iar 
vnſer frauwen pat mit herzſen czern 
vnd vaſte vil vnd keſtigete ſich ſere daz ſy ͥ im 
offenbarte wy ir libiz kint ſeine martir ir(=) 
lyden hette do erſchein ym vnſer frauwe vnd 



ſprcͣh czu ym diſe // wort: anſelme Ich ſage dir 
daz mein libiz kint alſo groze vnd manchueld= 
ige martir geliden hat daz mag kein menſche 
volkomenlich geſagin vur grozzem iamer vnd wey= 
nen doch ſaltu. wizzen daz ich in ſo grozzen eren 
vnd wirdikeit pin komen dy meyne ſele in go= 
tlicher freude alſo ganczlich durchgangen hat 
daz ich nymmermer geweinen mag noch dem ſalt dv 
dorvmme frage mich vnd ich wil dich berichten 
wy meyn libiz kint gemartert iſt vnd wy ſich 
[161r,01]leyden anhup // do fregte her vnſer frauwe vnd ſprcͣh 
allerlibſte frauwe wy hup ſich an deinez czartin 
kindez martir do antwort vnſer frauwe anſ= 
elme nu hore dez ſunnebirndez der do iſt vur dem p= 
almtage do machte lazaruz vnd marta vnd mar= 
ia magdalena meynem libin kinde vnd ſeynen iun= 
gern eyne wirdeſchaft vnd gobin im di ſpeiſe 
der do iſt eine ſpeiſe der engele vnd gipt narunge al= 
len creaturen do ging maria magdalena von 
grozzer libe dy ſi hatte czu mynem kinde vnd nam 
eine buchſe mit ture ſalbin vnd goz dy vf ſein 
haupt vnd ſalbete ym daz vnd twuk ym ſeyne 
fuſe vnd trungete ſy im mit erin harin daz neyt 
iudaz vnd ſprcͣh worczu iſt diſe verluſt were ez 
nicht bezzer geweſt man hette ſy verkouft vm 
dryhundert phennige vnd dy armen leuten habin 
gegeben daz ſprcͣh er nicht dorvmme daz in arme 
leute irbarmte ader beſunder dorvmme wen her ſch= 
affer waz daz her phlag czu behaldin waz man 
mynem kinde gap vnd ſeinen iungern dorvmme 
hat her gehoffit daz her dovon mochte habin geſto= 
len dryſig phennyge vnd ſy hab in gegeben 
ſein kinden do ſprcͣh meyn kint czu iudaz wor(=) 
vmme piſtu geheſſik dyſem weipe laz ſy myt ge= 
mache ſy hat ein gut werk getan an mir czu 
begrabin mynen lichnam armen leute 



habit ir alle czeit mit euch ader mich en habit 
ir nicht alle czeit dornoch dez ſuntagiz an dem 
palmertage do ging myn kint mit ſynen iungern 
ken Ieruſalem vnd do her nu quam zu bet ſage 
in der priſter dorf pey dem olleberge do ſante 
[161v,01]meyn kint petrum vnd philippum in di ſtat daz 
ſy im brechtin eyne ezelinne mit erem iungen 
vnd ap iz ymant welde weren ſo ſulden ſi ſpre= 
chen der herre bedarf erer dy ezelinne dy waz gem= 
eyne allen den di <d>o nicht ezeln hatten vnd wer 
domitte arbeite den tag der muſte ſy beide futern 
alleine dy ſtat nicht verre waz doch ſo wolde m= 
eyn kint reiten daz di weiſſagunge erfullet 
w<a>rde dy der prophete derweizſage zachariaz geſpr= 
ochin hat vreuwe dich tochtir von ſyon iubil= 
ire tochter von Ieruſalem dein kunig komt 
dir geretin eyn rechtir heilant vf einer ezel= 
innen vnd vf erem iungen Alſo namen di iunger 
ere cleider vnd leiten ſe vf den iungen ezil daz myn 
kint ſanfte rete doch waz her noch wylde vnd ſaz 
von dem iungen vf den alden abir vndirn wegyn(=) 
e· waz her czu Ieruſalem quam do hungerte myn 
kint vnd ſach von verrin einen veicboum vff dor 
her dorczu quam vnd nicht feigen vant do ſp= 
rach her nymmermer von dezir czeit ſaltu fruch= 
te prengen alczuhant wart durre der boum / daz 
nym criſtennmenſche czu herczin vnd gedenke daz 
daz brot dez ewigen lebenz gehungert hat vnd 
daz der engele ſpize ezzen wulde ſo vngemeyne 
feygen wy faſte in geiſtlich hungerte noch ey= 
ner andachtigen ſelin do meyn kint reit ke= 
gen Ieruſalem do irpot ym daz volk groz lob 
vnd ere dy im vur nye beweizzet wart wen dy 
in ſeiner ſchar worin dy namen ere cleyder vᷠ 
breiten ſy in den wek ym czu eynen erin daz der 
[162r,01]ezil deſtir ſenftir ginge vnd di erde nicht berurte 



vnd di in der ſtat worin di gingen im alle inke= 
gen vnd trugen czweigen von olboumen in den 
henden vnd ſungen iunc vnd alt o dauidiz ſun 
heilige vnz in der hoe vnd gingen furbaz vnd ſungen 
gebenedyet ſeiſtu der do kumt in dem namen gotiz 
vnd gingen vm in vnd ſungen ouch oſanna in excel= 
ſis daz iſt alſo vil geſprochin wir pitten dich 
mache vnz heil in der hoe do her vur Ieruſalem q= 
uam vnd di ſtat anſach do weynte her bitterlich= 
en vnd ſprcͣh o erkentiſtu vnd du wanne wan vor 
grozem giſchin kunde her nicht wort gemachin 
daz ging ym ſo ſere czu herczin daz daz volk alſo 
verterbin ſulde wen iz ſol noch di ſtat czuſtorit 
werdin daz eyn ſtein vf dem andern nicht bli= 
bit vnd waz di ſache ſey daz iſt dir iczunt vor(=) 
borgin vnd weiſt erer nicht dorvmme mochtiſt 
wol weynen mit mir wen dine kinder wer= 
din in dir ſo iemerlichen geſterkit czu der erden 
vnd alſo vnſeliclichen verterbin vnd ging in di ſtat 
vnd do her in dy ſtat quam do wart ſy alczumole 
bewegit wedir mein kint vnd ſprcͣhen wer 
iſt hye do ſprochen dy mit im quomen yz iſt 
Ihesus von nazaret vnd do ging her czuhant in den 
tempil vnd macht ym eyne geyſel vnd ſlug vber 
halz vnd vber hopt alle di do verkouftin vnd kouftyn 
in dem tempel vnd warf den wechſeleren iren 
tiſch vmme vnd verſchutte in ere phennyge vnd hiz 
dy mit dem tubin vzgen vnd ſprcͣh czu in Ir ſullet 
[162v,01]nicht machen vz meynis vatir huz eyn koufhouz 
noch eyne ſpelunke der dibe vnd der morder wenyz 
ging vz ſeinen ougen alſo eyn grozzir ſcheyn 
daz dy iuden vorchtik vnd blode wurdin vnd 
mochtin ſich nicht gewerin do tet her grozze cz= 
eichen di blinden macht her geſenden dy grum= 
men gericht dy ſtunmen reden dy touben ge= 
hornde dy ſichin geſunt vnd dy vzzeczigen reyn 



wene do lobte her di arme weitwe dy nur cz<en>hen 
phennyge hatte vnd opperte di czum tempil vᷠ 
ſprcͣh ſe hette mer getan denne dy andern alle 
do ſagte her daz glichnuſſe wy der pharizeus vᷠ 
der offenbare ſunder in den tempil gingen vᷠ 
wulden betten der glizener der ſich gut vnd he= 
ylik duchte vngerecht heym ging vnd der offen= 
bare ſundir der ſich vnwirdik duchte heilig 
vnd gut vnd gerecht heym ging vnd do iz obn= 
nt wart vnd in nymant in ſeyne herberge 
inphan wolde do muſte her dennoch gen hin 
ken bethanya czu martan vnd czu marian 
magdalenen vnd czu lazaro dy ym gobin daz 
mol vnd bleip aldo obir nacht vnd dornach 
an dem montage frue / ging myn libiz kint 
weder ken Ieruſalem in den tempil vnd prede= 
gte vnd machte dy ſichen geſunt vnd tet ſul= 
che grozze czeichen daz vnmazzen vil volkez 
an in gloubte do wor in etliche heiden kom= 
en daz ſy betten wolden in dem tempil vnd 
ſprochin czu philippo herre wir ſegen gerne 
Ihesum do gin philippus vnd nam andream 
[163r,01]myt ym vnd gingen czu Ihesum vnd ſprochin herre dy 
heiden weldin dich gern ſehen do ſprcͣh meyn kint 
wedir ſy dy czeit iſt komen daz dez menſchen ſun 
ſal irclerit werdin vnd predegete do daz ewangelium 
daz weizzen korn falle denne in dy erde vnd ſterbe 
anderz iz bleibit alleine do her von ſynem tode hatte 
geſant do ſprcͣh her myne ſele iſt nu betrubit hey= 
lliger vatir hilf mir vz dyſen engeſten vnd ma= 
che clar deinen namen do quam eyne ſtymme 
von hymel vnd ſprcͣh ich habe dich clar gema= 
chit vnd wil dich noch mer clar machin rechte 
alz ab her ſpreche Ich habe geoffenbart in dyͬ w= 
erlde dyne ere daz ich den heiligen geiſt in eyner 
tubin geſtalt vf dich ſante Ich habe dich ouch 



geclerit oder kunt gemacht vf dem berge thab= 
or vur dynen iungern do deyn antlicz clerer ſcheyn 
den dy ſune vnd dyne cleider weizzer den der ſne 
vnd ſante dir moyſen vz der vurburge der helle der 
manch iar tot waz geweſt vnd elyam vz dem pa= 
radyzo dy mit dir reden von dyner heiligen mar= 
tir von dynem tode von dyner vfferſtendunge vnd 
dy mit dir woren geſant vnd ich habe dich ſelbin 
gelobit in myner almechtekeit vnd ſprcͣh diz iſt 
meyn allerlibſter ſun in dem ich mir wol gehabe 
den ſult ir horin vnd ſeinem rate noch volgen vᷠ 
ich wil dich ouch cleren vnd offenbarn noch dy= 
ner vrſtende vnd wil dir geben ſo grozze ere vᷠ 
wirdekeit wunne vnd clarheit dy do tuſent 
tuſent ſchoner iſt den dy ſunne daz dy engil 
[163v,01]in dynem angeſichte freude nemen werdin vnd luſt do(=) 
von enphan in begerlicher beſchouwunge dinez 
antliczez vnd dem leibe ſnelle ſal alzo ſnelle ſeyn 
daz her in eynem ougenblike iſt wo her wil vnd ſal alſo fu= 
ge werdin daz in kein leiplich ding wy grop daz ſey 
in gehinderin moge her gehin durch vnd alſo be= 
ſteteget ſeyne vnleydelichkeit daz dir keyner(=) 
ley ding geſchȧden mak wedir tot noch ſwe= 
rt noch alle pein di man dir denken kan 
dich beruren mag vnd in dyner eygen craft 
ſaltu czu himel faren ober alle engilkore vnd 
ſiczen czu myner rechtin hant in mynem trone 
in menſchlicher nature do her nu den tag vil gel= 
art hatte vnd der obunt heran ging do waz ny= 
mant der in czu huze lude do muſte her dennoch 
czu bethanya gen czu marta vnd maria m= 
agdalena vnd czu lazaro vnd bleip dy nacht 
bey in aber dornoch an dem dinſtage frue 
do ging meyn kint aber wedir ken Ieruſa= 
lem in den tempil vnd predegete do ſprochin 
dy iudiſchen furſten wer hat dy gewalt 



dir gegeben daz du vz dem tempil tribiſt 
wen du wilt du enpiſt doch nicht priſter 
dez templz vnd lereſt dy leute waz du wilt 
wedir vnſirn willen an derſelben ſtat 
predegete her daz ewangelium eyn man hat= 
te czwene ſune einen ſun hiz her gen in den W= 
eyngarten der ſprcͣh her welde ez tun vnd tet ſein 
nicht der ander ſprcͣh her welde ſein nicht tun 
[164r,01]vnd tet ez Ichesus ſprcͣh welchir hatte ſeinez v= 
atir willen getan do douchte dy iuden her 
meynte ſy vnd ſprochin der andre ſun do 
ſprcͣh Ihesus czu in / offenbar werp vnd ſunder ko= 
men her czum himel wey ir do gab her in eyn 
ander glichnyſſe vnd ſprcͣh Eyn man hatte ge= 
bouwet eynen weyngarten vnd ſaczte weyn(=) 
czurle dorin dy im czu rechter czeit czeyns 
geben ſolden do ſante her ſynen knecht dar 
daz er den czinz ſulde voͬdern dy totten ſy do 
ſante her andre dar dy totten ſy ouch nu ſan= 
te her ſynen ſun dar vnd dar vnd gedochte ſy werdin ſeyn 
ſchonen do ſy in von vernz ſogin do ſproch= 
en ſy hir iſt der erbe wir ſullen in toten ſo 
beſicze wir den weyngarten vnd worffin 
in vz vnd totin in nu berichtet mich waz ſo= 
lde der herre dez weyngartin dorczu tun do 
ſprochin ſy dy poſen ſullen pozlich verterbin 
vnd gedochten in erem herczin vnd vernomen 
daz dy rede vf ſy gingen dy in der worhe= 
it an in geſchach daz ſy muſten iamerlich= 
en todiz ſterbin her legete in aber eyn glichn= 
yzze vore vnd ſprcͣh daz heimelrich iſt gliche 
eynem konyge der machte eyne hochczeit ſy(=) 
nem ſune vnd ſante ſine poten vz vnd hyz 
ſagin den geladen daz ſy quemen do ſprcͣh der 
erſte liber entſchuldige mich Ich habe eyn 
dorf gekouft vnd mag nicht komen do 



[164v,01]ſprcͣh der ander ich habe funf iochochſen ge= 
kouft dy wil ich verſucheren enſchuldige mich ich 
mag nicht komen do ſprcͣh der dritte Ich habe 
eyne houſfrauwe genomen der pat nicht enſch= 
uldigunge alz dy andern aber her ſprcͣh ich wil ni= 
cht komen do ſante der konik andre botin 
vnd ſprcͣh daz ſy mit gewalt ſulden twingen 
vnd eyntriben dy armen dy cranken dy blinden 
vnd lamen vf daz meyne wirtſchaft volpro= 
cht werde vnd di geſte alle geſozen do ging der 
konik vnd wolde ſehen in welcher czirde ſeyne 
geſte werin do wart her einis gewar der hatte 
nicht hochczitiz gewant an czu dem ſprcͣh her 
frunt wy biſtu alſo her gekomen czu mey= 
ner wirtſchaft in ſo ſnoden cleidern vnd hiz 
ym pinden hende vnd fuſe vnd werfen in dy 
vſſern finſter do gingen czuſamen dy edeli= 
ſten vz den iuden vnd dy pharizeyen vnd ko= 
ren eynen weyzen meiſter in der e·e· vnd hizzen 
ſprechin vnd vregin alſo meiſter waz iſt daz 
grozte gepot in der e· do ſprcͣh Ihesus hore 
Iſrahel dein got eyn ſaltu lip haben von 
ganczen deinem herczin von alle dyner ſele von alle 
dyner craft vnd von allem dynen gemute vnd daz 
andre daz dem glich iſt vnd habe lip deynen 
neſten alſo dich ſelbir vnd predegete ouch diz 
ewangelium Eyn menſche ging von Ieruſa= 
lem ken iericho vnd quam vndir dy roub= 
ir dy nomen ym waz her hatte vnd wunten 
[165r,01]in vnd lizzen halp legen vur tot do ging eyn priſter 
vur in vnd ſach in vnd irbarmte ſich nicht ober in dor(=) 
noch quam eyn leuite der ging ouch vur in vnd lyz 
in legen do quam ouch eyn ſamaritanus vnd 
ſach in ſo Iemirlichen legen der erbarmte ſich 
ober in vnd trat czu ym vnd pant im ſeyne wun= 
ten vnd goz weyn vnd ol dorin vnd nam in vf 



ſeynen ezil vnd furt in in eyne herberge do bleip 
her pey im den ganczen tag vnd phlag ſein dez 
andern tagiz gap her dem wirtte der herberge czwe= 
ne phennyge vnd ſprcͣh daz her ſein phlegin ſulde 
vnd waz her oberig vzgebe daz welde her gerne 
geldin wen her wederqueme Ich vrage dich ſprcͣh 
Ihesus welchir vnder dezin dryn iſt aller neſt 
geweſt dyſem menſchin do ſprcͣh der meiſter der 
in der e·e· gelart waz der barmherczik iſt an ym 
geweſt do ſprcͣh Ihesus ge hin vnd tu ouch daz(=) 
ſelbe alſo ſo wirſtu lebin noch deme gingen 
dy iudiſchen priſter vnd dy pharizeyen czuſa= 
mene dez vrogete ſy Ihesus vnd ſprcͣh wez dun= 
ket euch von Christo wez ſun her ſey do ſprochin 
ſy dauidis ſun do ſprcͣh Ihesus wy ſprecht denne 
dauid in dem geiſte der herre ſprecht czu meynem 
herrin ſicze czu meyner rechten hant alz lange 
piz ich deine vinde dir czu eynem fuzſchemel 
vnder deine fuze ſecze vnd heizzit dauid in ſey= 
nen herren nu wy iſt her denne ſeyn ſun von der 
czeit torſten ſy in nicht mer vragin vnd her 
predegte ouch daz ewangelium daz man liſt an 
[165v,01]ſent ſtephans tage do wurdin vil furſten an in gl= 
ouben vnd her ging vz dem tempil vur di ſtat an den be= 
rg oliueti vnd ſaczete ſich kegen dem tempil vnd 
ſach in an dez trotin czu im ſeyne iunger vnd we= 
yſten ym daz geloubde wonde geboude dez temp= 
ilz vnd der ſtat vnd ſprochin meiſter ſal daz ymmer 
czuſtorit werdin wen yz duchte ſy alſo vmbilch daz 
eyn alt vnd ſo grozes geboude ſulde verſtorit werdyn 
vnd czubrochin daz ſprcͣh herre io eyn ſteyn vf dem 
andirn nicht blibin ſol her werde czuworffin vnd czu(=) 
rucket vnd vrogeten in ouch von dem iungeſten 
tage wen der czukunftik wurde adir waz czichin 
dovur geſchehen ſulde do ſprcͣh vnſer herre groz an= 
gſt vnd betrupnyſſe wirt komen in dy werlt 



daz grozer nye quam von angenge Iz wirt eyn 
reich weder daz andre ſtreitin vnd eyn geſlechte 
weder daz andre eyn <bruder> weder den andre daz kint 
weder den vatir grozze liſtekeit vnd vntruwe val= 
ſcheit vnd bozheit wir mit houffen komen dy 
libe gotiz vnd dez neſtin wirt gar verleſchin in der 
leute herczin wen ſy werdin ſich ſelbir czu lip hab= 
en dorvmme ſo wirt ſulche bozheit vfſteigen 
daz ſich nymant ſchemen wirt oder ſunde vnd boz= 
heit obir en andir vbin vnd hegin vnd ſtericken 
wirt alſo daz nymant gehorſam wirt hoffart 
vnd vndkeuſcheit gemeyne wirt alſo daz ny= 
mant der totlichen ſunden achtin wirt denne 
ſo wirt man ſen czichen an der ſunne an dem 
monde vnd an dem geſtirne vf ertriche wirt 
groz gedrenge werdin vf van dem vzflozze dez me= 
[166r,01]ris vnd der waſſere dy leute werdin dorren vor 
engeſten diſe czichen ſullen geſchen in funfcz= 
en tagen dez erſtin tagiz wirt ſich dirhebin 
daz mer vnd ſteigen obir alle berge funfczik clof= 
tern hoch vnd ſol ſten in ſynem ſtade alzo in ma= 
re dez andirn tagiz ſo ſol iz alſo nyderſteigen(=) 
ſincken daz man iz kume wirt ſen dez drit= 
ten tagiz ſo ſullen alle merwunder vf dem mer 
gen vnd alſo vreizlichen hulen daz man iz m= 
ochte in dem hymel horin dez virdin tagiz 
wirt burnen daz mer vnd alle waſſer dez 
funften tagiz ſo wirt loup vnd graz blutigen 
ſweiz ſwiczen tau gebin dez ſechſtin tagiz ſo 
wirt fallen allez geboude daz in der werlde 
ſtet dez ſybenden tagiz ſo wirt ſich eyn ſteyn 
an den anderen czuſlon dez achtin tagiz ſo wert 
dy erde erbewen ober alle dy werlt dez nen(=) 
den tagiz ſo wirt ebin ſlecht dy werlt dez 
czenden tagiz ſo wirt dy leute krichen vz den 
holern vnd gen rechte ab ſy amechtik ſeyn 



vnd kan einis dem andern nicht czugered(=) 
in dez eylften tagiz ſo ſten der totin gebeyne 
vf an czu geſichte den leuten vnd ſten vf den 
grebrin dez czwelften tagiz ſo fallen dy ſtern 
nydir dez dryczenden tagiz ſo ſterbin alle men= 
ſchen daz ſy denne mit den totin mogen vfge= 
ſten dez virczenden tagiz ſo burnet hymel vᷠ 
erde dez funfczenden tagiz ſo wirt himel vnd 
erde verneuwet vnd alle menſchin werden irſten 
[166v,01]von dem tode vnd vur daz geſtrenge gerichte komen 
do eyn iclicher ſen wirt ſeyne gutin vnd poze werk 
dy her alle ſeine tage begangen hat wen daz geſch= 
yt ſo ſnelle vnd ſo offenbar rechte alz der bliczen 
ſnelle vnd offenbarlichen von dem ofgange der ſun= 
ne komͭen czu dem vndergange alſo offenbar vnd 
ſnelle wirt komen dez menſchin kint in den volken 
dez hymelz vnd alz her czu himel fur vur ſynen iungeren re= 
chte in derſelbin achte wirt her ouch komen her weder 
czu richten denne ſo wirt man ſen daz geczuge 
do mitte Ihesus Christus gotez ſun gemartirt iſt daz 
cruce dy nagel dy crone daz ſper do wirt man 
offenberlichen ſen ſeyne heiligen funf wunden dy 
gutin vnd dy pozin dy gutin in grozzer freude vnd 
ſelikeit dy pozin in grozim leide vnd bitterkeit in 
czu eym ewigen vertumnyſſe adir Ihesus ſprcͣh wen 
der tag oder dy ſtunde wert komen daz weiz nymant 
wedir engil noch der menſch noch der ſun ſunder der 
vater alleine der ſun weiz iz an ſeyner gotlichen na= 
tur ader nicht noch menſchlicher naturen czu offenbaren 
der werlde dy her irſlechin wirt alz eyn dyp vnd 
predegete ouch do daz ewangelium daz man liſt von 
den funf clugin Iuncfrauwen vnd von den funf tor= 
echtin vnd ſagete in ouch dy lere dez ewangelii 
Eyn edele man czoch in eyn verre lant daz ym eyn 
konigreich wurde dornoch ſprcͣh her czu ſeynen iun= 
gern wizzet ir nicht daz noch ynnen czwen tagen 



dy fyer der oſtern eyntrit vnd daz dez menſchen ſun ver(=) 
rotin wirt vnd ging an dem obunde ken bethanya 
czu maria magdalena vnd czu martan vnd lazaro 
do bleyp her byz an den grunen donerſtag 
[167r,01]In der mittewoche vur dem grunen donerſtage do 
gingen dy furſten der priſter vnd dy pharizeyn 
mit den ſchribern vnd dy edelſten dez volkiz czuſa= 
mene in dem huſe kayfa der ere piſchof waz vnd 
trugen vz eynen rat wy ſy Ihesum getotin mochtin 
do ſprcͣh kayfaz ir wizzet nicht waz ir tut Ich ſpr= 
eche daz ir alle vnweizze ſeit ſagit min mir iſt 
iz icht beſſer iz ſterbe eyn menſch wen daz allez v= 
olk verturbe diz ſprcͣh her nicht von ym ſelber ſunder 
von dem heiligen geiſt der im ſeyne czunge berurte 
vnd nicht ſeyn hercze wen her hat eyn wirdigez am= 
echt czu verwezin dorvmme daz her biſchof waz in 
dem iare vnd do daz iudaz ſchariot innen wart 
daz ſich di furſten der priſter geſamelt hatten do g= 
ing iudaz czu in vnd ſprcͣh waz welt ir mir geben 
ich wil in euch verroten do potin ſy im dreiſig p= 
hennyge vnd ſprochin wer der were der Ihesum wu= 
ſte der ſulde iz nicht verſwigen nu gedochte iudaz 
wy her daz heimlich czuwege brechte daz her in Ihesum 
gefangin gebe aber an dem donerſtage gingin dy 
iunger czu myme kinde vnd ſprochin meiſter wo 
wiltu daz wir dir bereiten daz du eſſeſt daz oſter(=) 
lamp do ſprcͣh meyn kint czu petro vnd czu Iohanni 
get in dy ſtat Ieruſalem do wirt euch begegen 
eyn menſche der treit eyn legel mit wazzer wo der 
inget dem volget noch vnd ſprecht czu dem wir= 
te dez huzez der meiſter ſprecht pey dir wil ich mit m= 
eynen iungern eſſen di oſter der wirt euch wyzen 
eyn ſchonis muzhuz do richtet czu daz wir do 
eſſen daz oſterlamp do vrogete anſelmus libe 
[167v,01]frauwe waz geſchach dornoch do ſprcͣh vnſer frau= 
we mit kint ging mit ſeinen iungern in daz muzh= 



uz daz her in hatte gewizit vnd do az her ſein lecztiz obent(=) 
ezſen wen her az dezſelbigin molez vleiſch daz her vor 
ny mer geſſen hatte denne do dez enleze wir nirge= 
en vnd do her alſo ſaz vnd az do wart her in dem geiſte ſe= 
re betrubit vnd ſprcͣh meyne ſele iſt betrubit biz in 
den tot wen ich ſage euch werlich daz vnder euch eyner 
iſt der mich verroten wirt der fruntlichen mit mir 
yſſet vnd ſeyne hant mit mir in dy ſchuſſel ſtuſſeſt 
do ſach eyner den andern an vnd wurdin ſere bet= 
rubit vnd eyn iclicher czuch ſeyne hant czu ym vnd ſpr= 
ochin bin ichz icht herre oder iudaz der greif freilichen 
mit myme kinde in dy ſchuſſel rechte ſam her vnſch= 
uldig were do ſprcͣh meyn kint we dem menſchen 
der mich verrotin wirt ym were beſſer her wer nye 
geborn do ſprcͣh iudaz bin ichz abir icht meiſter 
do antworte myn kint du haſt iz geſprochin vnd 
do ſy alſo ſazzen do nam myn kint brot in ſeyne hende 
vnd geſeynt iz vnd brach iz vnd gap iz ſynen iungern 
vnd ſprcͣh nemit vnd eſſit daz iſt werlich myn lichnam 
vnd nam daz gefeſſe mit dem weyne vnd geſente 
den ouch vnd ſprcͣh nu trinket alle dovon diz iſt wer= 
lich myn blut daz vergoſſin wirt vmme vil menſchin 
czu eyner irloſunge In der czit lag Iohannes meyner 
ſweſter ſun vf der ſchoz mynez kindez vnd hatte ſich 
geleynit vf ſeyne bruſt vnd petrus hette gerne 
gewuſt wer der verretir were oder her troſte nicht 
vrogin ſunder her winkte mynem nefyn Iohanny 
daz her myn kint vregete wer der verroter were 
[168r,01]do ſprcͣh her heymlichen czu myme kinde herre wer iſt der 
der dich verroten wirt do roumte im czu myn kint 
wem ich den ingetuncketin bizzen gebe der iſt iz vn 
hette her yz offenberlichen geret petir het myn kint 
alſo lip her hette iudam aller czuriſſen do myn kint 
geweicht hatte den piſſen do gap her in iudaz vnd 
do iudaz den biſſen enphink do fur in eyn der teufel 
do ſprcͣh myn kint waz du tvn nu wilt daz tu ſchire dy= 



ſe wort vernomen nicht dy iungern wan ſy wenten 
daz iudaz etwaz ſult koufen daz man bedorfte 
czu der oſterlichen czeit dorvmme daz her ſchaffer 
waz dannen nu vrogit anſhelmus libe frauwe waz 
tet her dornoch vnſer frauwe antwortet yn vur 
deme e· denne her den iungern ſeyn heiligen lich= 
nam gab vnd iude mitſampt in do ſtunt her 
vf vnd legte ſeyn obiriſtez gewant von im vnd 
nam eyn leynyn tuch vur ſich vnd nam waſſer 
in eyn pecken vnd truk iz von eyme iunger czu 
dem andern vnd twug in ire fuze vnd don her quam 
czu petro de bog her ſeyn heilige kny vnd vil 
vf ſyne heilige knie knye vnd wolde ym ſeyn 
heilige fuze twun der grozen demutekeit er= 
ſchrak petruz vnd ſprcͣh herre myn got wiltu 
deynen ſnoden knechte dy fuze twan daz ge= 
ſchit mitnichte do ſprcͣh myn kint czu petro 
daz ich tu daz kanſtu iczunt nicht erkennen 
aber hindenoch ſo wirſtu ez wol erkennen 
[168v,01]do ſprcͣh petrus yz enſal mitnichte geſchen daz 
du vur myne fuze nedirfelliſt vnd mir dy twiſt 
do ſprcͣh myne kint petre vnd twae ich dir 
nicht deine fuze ſo ſaltu nicht teilz mit mir 
haben in meynem reiche do petrus dy rede 
irhorte do irſchrak her vnd ſprcͣh O· herre nicht 
alleine dy fuze ſunder houpt vnd hende vnd 
dor den ganczen lichnam waſche do ſprcͣh myn 
kint neyn der do reyne iſt der bedarf nicht 
mer denne dy fuze twan ſo iſt her aller reine 
an dyſin wortin mag man merken daz dy 
iungeren getouft ſint geweſt vnd do her in ere 
fuze hatte getwagin vnd getruget do nam 
her ſeyne gewant weder an ſich vnd ſaczte ſich 
vnd ſprcͣh czu in wiſſet ir waz ich euch habe 
getan Ir heizzet mich meiſter vnd herre vnd 
ſprecht wol doran wen ich bins werlichin 



Sint ich euwer meiſter vnd euwer hͬre euwer 
fuze gewagin habe vnd habe euch doran bil= 
de gegebin glichirweiz alz ich getan habe 
daz ir ouch alſo tut nu merke menſch vnd nym 
in deyn hercze vnd bedencke daz dein ſcheppher 
der do ſiczet in dem hochgiſten trone vnd hat 
ſich geneiget czu den fuzen ſeyner iunger der 
do clar vnd ſo ſchone iſt daz ſich dy heiligin 
engil in im beſchouwen der hat ſich geney= 
get czu den fuzen ſeinez verreyters dy czu 
twan vnd der do gecleit iſt mit dem gotlichen 
erin der hatte vme ſich gebunden eyn leynen(=) 
[169r,01]tuch der do vfhelt mit ſeiner craft himel vnd erden 
der holte ſelber waſſir vnd trug iz von einis iunger fu= 
ze czum andre deme dy ſunne vnd monde vnd 
alliz geſtirne dynet der wolde ſelbir ſeiner iunger 
fuze trugin dornoch larte her ſi liplichin vnd gap 
daz gebot daz ſi ſich lip vnderinander habin ſulden 
vnd larte ſy demutekeit vnd ſagete in ouch von 
ſeynem heimliſchen vatir vnd von der wonunge dy her 
in heymliſchen bereiten wulde vnd wurde in ſe= 
nden den heiligen geiſt der ir truſter wurde in e= 
rem betrupnuſſe wan her von in wurde geſcheiden 
mit dem pittern tode vnd bette vur ſy den hymiliſ= 
chen vater daz her ſy heilgete vnd muſten do ſeyn do 
her her do were vnd daz ſy in der libe mit der ſy der heym= 
liſche vatir lipe hat vereinet vnd beweiſte in do ſo 
groze libe vnd fruntſchaft daz her ſy zu dem mole 
mit· namen nicht mochte genennen ſunder her hyz 
ſy ſeine frunde vnd ſeyne ſoneleyn vnd ſeyne 
vſſirwelten vnd ſeyne allerlibſten vnd do her alzo 
mit in alz gutlichen vnd liplichen gekoſet hatte 
diſe wort vnd vil andre rede ſet do trat dy na= 
cht an nu vrogit anſelmus libe frauwe waz ge= 
ſchach dornoch do ſprcͣh vnſe frauwe iudaz der 
ging vz von meyme kinde vnd lif zu den iuden 



vnd gap in rat wy ſy in angreiffen ſulden den her 
vur an dem mittewoche verkouft hat vmme dryſig 
phennynge daz nym menſche in dein herze vnd be= 
denke daz dein ſchepper dein irlozer deyn troſt 
[169v,01]vnd dein turis lon alſo verſnodit durch deine willen 
wurdin iſt daz her den iuden ſeinen totlichen vinden 
vorkouf iſt vmme dryſik phennyge 
Wy dy phennyge her ſint gekomen daz ſult ir 
merken dyſe phennyge wurdin geſlagin bey 
nylus geczeiten der do konig waz in aſſiria vnd 
munzte ſy tare abrahamez vatir der gap ſy ab= 
raham do her nam ſeyne houzfrauwe ſaran mit 
den phennygen koufte abraham in dem lande ebr= 
on eyn velt wedir eynen der hyz efron czu einer 
beygraft ſeyner houzfrauwen zare vnd alſo komen 
dy phennyge in der yſmaheliten hant nu gebrucht 
ſich diz ober manch iar daz Iacobiz ſune erin bruder 
Ioſeph verkouten do czu der zeit do ſy dez phyz huten 
do verkouften ſy in den koufleute vmme dy phenny= 
ge daz Ioſeph czu grozin erin gerit wen dy kouf= 
leute dy brochten in daz lant egiptin vnd wart ge= 
gebin in pharaonis hof vnd wart geweldiger 
herre vnd neſter noch dem konige in dem lande ober 
al nu geſchach yz in den gecziten daz groze turunge 
wart vnd Ioſeph bruder muſten czin in egyptin 
noch getreyde czu koufen vnd gobin dy phennyge 
vmme korn vnd alſo quomen ſy mit andrem gel= 
de in dez [[k]]<onigiz> gelt pharaonis ſchacz do wurden ſy ver(=) 
ton daz ſy wurdin der koniginne von ſaba do dy 
quam zu konik ſalomonin czu ſen vnd ſeine 
weizheit czu horn do opperte ſy dy phennyge 
in den tempil dornoch quam konik anthiochz no= 
ch konik· ſalomons tode vnd czuſtorte den temp= 
il vnd mit ander czirheit nam her dy phennyge vnd 
[170r,01]ſante ſy den dryn konigin di do Ihesum ſuchtin mit 
dez ſterniz geleite dy oppertin ſy marian vnd erem 



kinde dornoch ſprcͣh der engil in dem ſloffe czu ioſeph 
nym marian vnd ir kint vnd fluch in egiptin vnd 
bleip do biz man dir ſagit wen iz iſt czukunftik 
daz herodez ſuchin wirt daz kint zu totin vnd bleip 
ſybin iar in dem lande egiptin vnder fremdem volke 
dornoch do herodaz tot waz do ſprcͣh der engil czu io= 
ſeph kere wider in dyn lant ſy ſint alle tot dy daz 
kint ſuchtin czu totin do eylte vnſer frauwe vnd 
ir waz alſo goch daz ſy vergaz eris ſchrineleyns do 
dy phennyge inne woren vnd der rok eris kindez 
der mit im wuchz dez ſchrines wurden czwene hir= 
ten gewar vnd brochin iz vf do funden ſy den rok 
der nicht nete hatte vnd dy guten phennyge dez wur= 
den ſy czu rate waz ſy domitte tun ſulden vnd gin= 
gen czu eyme der an den ſtenͬ ſehen kunde der ſprcͣh czu 
in ir ſullet iz daz weder gebin do brochtin ſy vn= 
ſer frauwe dy phennyge vnd den rok vnd alſo ver(=) 
tet Ioſeph dy phennyge mit vnſer frauwen 
alſo quomen ſy in der iuden hende vnd bliben pey(=) 
inander an eyme geſlechte biz daz ſy Ihesum dor(=) 
vmme verkouftin vnd waz in alz gut alz der andre 
tzen phennyge do vrogete anſelmus vnd ſprcͣh 
worvmme verkoufte iudaz dein kint do ſprcͣh vn= 
ſer frauwe von grozzen neide vnd hazze wenne 
maria magdalene ſalbͤte meyme kinde ſeyn 
houpt mit einer turin ſalbin dy man achte 
vf dryhundert phennyge daz tet iudaz gar 
czorn dorvmme daz her ſchaffer waz ſo phlag her eyn(=) 
[170v,01]zunehmen vnd vzczugebin vnd waz man meyme 
kinde gab do ſtal her io den czendin phennyng alſo 
warin ym abegegangen driſik phennyge von dreẏ= 
hundert phennygen do gedochte her an ſynen ſcha= 
den wy her den mochte wedir einprengen vnd gap 
meyn kint vmme dy driſig phennyge do ſprcͣh 
aber anſelmus libe frauwe waz geſchach dornoch 
do antworte ſy im vnd ſprcͣh do meynt kint daz 



obunteſſen hatte volbrocht alz du gehorit hoſt 
do ging her ober daz wazzer cedron in einen garten 
vnd ſprcͣh vnderwegin czu ſinen iugern Ich ſage 
euch ir wert noch hint alle geergert an mir 
wen iz iſt geſchrebin ich wil den hirten ſlan vnd 
dy ſchof werdin czuſtreuwet do ſprcͣh petrus ab 
ſy nu alle geergert werden an dir ich in wil nymmer 
geczweyviln do ſprcͣh myn kint czu petro Ich ſage 
dir werlichen e· der han noch hint cregit ſo haſtu 
myn dryſtunt verlugent do ſprcͣh petrus herre vnd 
ſolde ich mit dir in den krecker vnd in den tot 
gen ich wil deyn io nicht verlouken vnd alſo ſpr= 
och in ouch dy andͥrn do ſprcͣh anſelmus waz geſ= 
chach dornoch ſy antworte ym vnd ſprcͣh myn 
kint ſprcͣh czu ſynen iungern ſiczit hy vnd beytit 
myn vnd bettet daz ir icht fallit in bekorunge. vᷠ 
nam mit im petrum vnd Iacobum vnd Iohannem 
wen ſy wuſten vil ſeiner heimlichkeit vnd ſp= 
rcͣh czu in meyne ſele iſt betrubit biz in den tot 
ſiczet hy vnd beitit meyn vnd wacht mit mir vnd 
ging von in wol alz verre alz man mit eyme ſteyn 
werffin mochte vnd ſprcͣh czu ſeynem hemiliſchen vater 
[171r,01]dyſe wort vater irhore mich wen dine b= 
armherczikeit iſt vol gnaden noch der grozze d(=) 
einer barmherczikeit ſo ſich mich an vnd kere 
nicht antlicze von deinem kinde Ich bin betrupit 
ſnelle irhore mich vnd ledege meyne ſele von my= 
nen vinden vnd wart von groſſen engiſten blutigen 
ſweiz ſwiczen daz her vf dy erde ran von ſeynem cza= 
rten leibe vnd vil nyder vf ſein cz antlicz vnd 
pette alſo vatir iſt iz mogelich ſo oberhebe mich 
dyſſir martir aber ydoch nicht geſche myn wille 
ſunder der deine do quam her czu ſeynen iungern 
vnd fant ſy ſlaffen vnd ſprcͣh eya mogit ir nicht 
eyn weile mit mir gewachen diſe wort 
ſprcͣh her czu petro wen her hatte ſich mer vermeſſen 



denne dy andre vnd ſprcͣh wacht vnd bettit daz ir 
icht fallit in bekorunge der geiſt iſt bereit oder 
daz fleiſch iſt crank vnd ging weder an ſein gep= 
et vnd rif an den hymeliſchen vatir vnd ſprcͣh va= 
ter myn mag ich nicht oberik geſein ich ſune io 
dẏ martir leiden ſo I geſche dein wil anſelmus 
frogete vnſer frauwe worvmme waz dein kint 
[171v,01]betrupit Sy ſprcͣh durch dryerlẏ ſach willen 
dy erſte ſache waz dy wan myn libiz kint got 
vnd menſch waz ſo wuſte her wol daz ſeine iunger 
den her vil libiz hatte getan alle der grozzin truwen 
wurden vorgeſſen vnd wurden von ym fluchtig dy andre 
ſache waz dy weile her ſich vnd dy ſeyne mit ſeynem 
tode nicht geledeget hatte dorvmme ſo waz her 
betrubit dy dritte ſach waz dy weile ſeyne iung= 
er nicht woren komenc zu ſeinem glouben dy 
noch abtrunnig wurdin dorvmme waz her betr= 
upt do meyn kint alſo bette do quam eyn 
engil von hymel vnd ſprcͣh herre biz ſtete in deiner 
martir du ſolt io nu den menſchin irlozin 
von dem ewigen tode durch dez willen du men= 
ſch bizt wurden noch dem troſte ging meyn kint 
wedir czu ſeinen iungeren vnd vant ſy ſlaffende do 
ging czum dritten mol vnd rif den hymeliſch= 
en vater vnd ſprcͣh vatir iſt iz mogelich daz ich 
dyſſir martir icht mag oberig ſeyn aber liber 
vater nicht geſche myn wille ſunder dein gotlicher 
wille der werde volprocht vnd ging wedir 
czu den iunger allen vnd ſprcͣh nu ſlaffit vnd ruet 
nu vroget anſelmus worvmme bette dein kint 
wen iz wol ſelbin gepiten mochte do ſprcͣh ſy 
durch dryer ſachen willen dy irſte ſache w= 
az daz daz myn kint alſo czart an ſeynem leibe 
waz alz iz wol pillichin waz wen her waz geborn 
von keuſchin leibe vnd von koniglichem geſlech= 
te dorvmme ſo ſorgete her mer vf den tot vnd 



furchte dy peyne mer den eyn ander menſch 
dy andir ſache iſt dy wen meyn kint iſt w= 
arer got vnd war menſch dovon ſo wuſte her wol 
wy we ym dy martir tun wurde vnd wy grozze 
peyn vnd ſmocheit ſy ym anlegin wurdin ſy w= 
urden in verſpeigen halſflecken geyſeln vnd crucze= 
gen cronen czur ſpotte ſlan do her doran gedochte 
do ging ym alſo grozzen angſt an daz her czu der ſel= 
[172r,01]bin czeit ſwiczte blutigen ſweiz daz dy troppen run= 
nen von ſynem heiligen lichnam vf dy erde dorvm= 
me bette her dy dritte ſache waz dy wen her irkante 
wol daz dy iudin ym wurdin irzygen keyne 
parmunge daz ſy ym daz peynlichſte daz aller(=) 
pitterſte daz alleriamerlichſte vnd daz allerſno= 
deſtu vnd daz allerſchemelichſte wurdin tun dor(=) 
vmme rif her an den hymeliſhen vatir do vregete 
anſelmus waz tet dein kint dornoch maria ſprcͣh 
myn kint ſprcͣh czu ſeinen iungern ir habet genug ge= 
ſlaffin ſtet vf vnd gewir ſet her iſt vnz nae der mi= 
ch verret do myn kint diſe wort geſprochen hate 
do quam iudaz mit grozzer menege dez volkiz 
dy do gewofent wurdin mit ſwertin vnd myt 
grellin mit kulen vnd mit ſtecken dy wedir in 
quomen in czu phan do ſprcͣh iudaz czu dem volke 
ir herren ir ſult gar ebin ſen vf wen ir ſint czw= 
ene gar enlich aneynander daz man koume den 
eynen vur den andern irkennen kan daz eyne iſt Ia= 
cob daz andre iſt Ihesus ſelber dorvmme wil ich euch 
eyn czeichen geben wer der iſt den ich kuzze den 
greiffit an vnd halt in io weizlichin daz er euch y= 
cht engee do ging iudaz mit ſeiner pozen geſe= 
lleſchaft czu mynem kinde do ging meyn kint 
kegen in vnd ſprcͣh wen ſuchet ir do ſprochin ſy 
Ihesum nazarenum do ſprcͣh myn kint ich binz do 
ſtunt iudaz bey den iuden vnd tat ſam her nicht do(=) 
von wuſte vnd warte doch gar ebin wen her dy czeit 



mochte gehabin daz her myn kint kuſte do trat 
[172v,01]myn kint naen czu den iudin vnd ſprcͣh wen ſucht ir 
do antwortin ſy alle Ihesum nazarenum do ſprcͣh myn 
ich binz alzuhant von der craft ſeiner heiligen wort 
do vieln ſy alle hinder ſich czu rucke vf dy erde vnd 
do ſy vfgeſtunden do ſprcͣh myn kint aber zu in wen 
ſucht ir do riffen ſy mit grozzer ſtymme Ihesum naza= 
renum do ſprcͣh myn kint ich habe euchz geſagit daz 
ichz bin ſuchit ir mich ſo lazit dyſe geen do trat iu= 
daz czu mynem kinde vnd ſprcͣh gutlichin mit deme 
munde vnd meynt iz falſchz in dem herczin gegruzet 
ſeiſtu meiſter vnd kuſte in an ſeinen munt do ſprcͣh m= 
yn kint o iudaz waz haſtu getan mit dyſſim val= 
ſchen kuſſe ſo haſtu verrotin dez menſchin kint 
vnd hoſt iz gegeben in den tot nu merke anſelme 
wy grulichin vnd vintlichen ſy meyn libiz kint 
angriffen etliche dy namen in bey den haren et= 
lich bey den fuzzen vnd bunden ym ſeine hende vf den 
rucke gliche eyme dybe waz man ym czuleide 
tet daz her ſich nicht gewerin mochte ab her ſich ſty= 
ſe daz her ſich von dem valle nicht mochte vfgehe= 
bin noch enthalden do diſe dink petruz erſach 
do wolde her mynem kinde helfin vnd czuch ſein ſwert 
daz her bey ym hatte vnd ſlug dez furſten knecht daz 
rechte ore ab der knecht waz geheizen malchus 
do frogete anſelmus waz geſchach dornoch do ſprcͣh 
vnſe frauwe myn kint ſprcͣh czu petro vnd gebot 
ym daz her ſeyn ſwert eynſtiſſe vnd ſprcͣh welde ich m= 
ich werin ich mochte wol mynen heimlſchen vater 
bitten daz her mir ſente czwelf ſchar der engil vnd ſprcͣh 
czu dem volke rechte alz czu eynem morder ſeit ir vz(=) 
[173r,01]gegangen kegin mir mich czu phan Ich waz te= 
gelich pey euch in dem tempil ir engriffet mich 
nicht an noch en fingit mich nicht do daz dy iun= 
ger ſagin daz myn kint ſo geduldig waz czu ſeyner 
martir vnd dy leiden wolde do vergoſſen ſy alle der 



grozzen truwe dy her in dicke beweizſet hatte vᷠ 
vlogin alle von im vnd lizzen in alleinen ſten vnder 
ſeinen vinden ane allen troſt in ſeinen notin do 
griffin ſy ouch Iohannem meyner ſweſter ſun an der 
liz vergrozzem irſchracken dy cleidir obir dy orn 
wiſchin vnd lif von m(=)ynem kinde do vrogete ober anſhelmus frauwe werſtu do(=) 
pey / vnſer frauwe ſprcͣh neyn anſelme do ſprcͣh 
anſelmus wy mochteſtu von ym geſeyn vnd du in 
doch von ganzem herzin lip hatteſt do ſprcͣh vnſer 
frauwe iz waz obunt vnd hette mir vbel gefugit 
daz man iuncfrauwen hette gefunden an der ſtr= 
azze anſelmus vrogete ſo wo wurſtu dy weyle ſy 
ſprcͣh ich waz in meyner ſweſter houz Iohannes vnd 
Iacobiz muter anſelmus ſprcͣh wy wart iz dir zu 
wiſſen ader wer hat dirz geſait wy dynem kinde 
geſchen waz do ſprcͣh vnſer frauwe anſelme daz 
dir nu ſagin ſal daz iſt alczu bermlichin czu ho= 
rn dy iunger quomen geloufin heylende vnd weyn= 
nende vnd ſprochin allerlibſte frauwe awe dein 
kint vnſer meiſter den habin dy iuden gefangen 
vnd wir wiſſen nicht wo her hinkomen iſt ab her 
noch lebendink odir tot ſey oder wy im ſey geſch= 
en anſelmus vrogete frauwe haſtu do icht gewe= 
int Io anſhelme alleine ich daz vurwar wol wuſte 
[173v,01]daz meyn kint mit ſeyme tode ſulde irlozin den 
menſchin von dem ewigen tode y·doch wen ich in 
alſo czertlichin lip hatte ſo twank mich doch 
dy muterliche libe wen ich gedochte an ſeyne 
gruntloſe weizheit an ſein freuderichz antlicze 
wy gutlichin her mit mir lebete vnd wy vndertenik 
her mir waz dy ſuſſen wort dy ich bedochte dy her 
dicke mit mir geret hat daz machte daz ich 
ſo herzenlich ſere betrubit wart daz myne ſele 
verwundet wart mit deme ſwerte dovon ſymeon 
geweizſagt hatte do her ſprcͣh daz eyn ſwert ſulde 
gen durch myne ſele von der czeit do ich daz wort 



von ſeynen ſymeon in dem tempil horte do en= 
wart ich nymmermer rechte vroe noch en= 
wart meynis kindez ny werlde ſichir anſel= 
mus frogete frauwe waz begunden ſy mit dey= 
nem kinde Sy ſprcͣh dy iuden furten myn kint 
vz dem gartin durch daz tal ioſaphat alſo gr= 
uelich in daz eine teil der iuden dy zogen in mit 
eyme ſtrange daz her muſte loͤufin mer denne her 
mochte daz andre teil der iuden dy ſtizzen in gr= 
ymmlichin daz her koume mochte geſtunt daz her 
nicht enviel vnd drungen mit ym in di ſtat 
durch dy guldein phorte czu Ieruſalem dur= 
ch dy gazze dorynne geſeſſen waz annas der 
iuden biſchof vnd ſein heus daz ſtunt pey dem do 
ſy in eynfurten do vrogete annas myn kint 
von ſynen iungern vnd von ſyner lere do ſprcͣh myn 
kint vil gutlich Ich habe in dem tempil vnd in 
den ſynagogen daz volk offenberlich gelart alle 
[174r,01]czeit do iz czuſamen quom vnd habe in in key= 
nen heymlichen ſtetin nichtes gekundet wez vr= 
egeſte mich vroge ſy dy iz gehort han dy ſag= 
in dirz waz ich gelernt habe daz irhorte eyner 
dez furſten knecht der do ſtunt vnd ſlug myn kint 
an ſeinen halz daz ym daz fugir czu den ougin 
vzfur dy do ſint eyn ſpigel aller heiligen vnd 
ſprcͣh antwurteſtu alſo dem furſten do ſprcͣh myn 
kint vil gutlichin habe ich obel geret ſo gip 
geczukenyſſe von dem obil habe ich aber wol ger= 
et worvmme ſleſtu mich oder wez czygeſte mich 
do verbunden ſy im ſein ougin alſo eynem dype 
vf daz her deſte mer laſterz hette vnd dorvmme daz 
her ſy icht gutlich mit ſeinen claren ougin anſe= 
ge vnd wurdin ſeyn ſchonen adir ledig lazzen 
dorvmme verbunden ſy im ſein ougin ouch daz 
her glanſt domitte her dy iuden forchtig machte 
do her vztreip alle koufer vnd verkoufer mit ge= 



walt ſy icht irſchrekte vnd wurde alſo ledig 
vnd in vnd ouch dorvmme verbunden ſy im dy ou= 
gin daz her ſich deſter ſere ͬſtiſſe an ſtucke vnd an 
ſteine vnd daz her nicht geſen mochte wer in ſlu= 
ge vnd ſlugin in mit flacher hant in ſeine cze= 
ne vnd an ſeynen halz vnd ſpigeten ym vndir 
ſeine ougin do daz geſchach do ſtunt Iohannez 
bey im in dem huſe Liz vnd liz petrum czu ym 
in daz huz vnd do ſaz petrus vnd wulde war= 
tin wy ſy mit meyme kinde wurdin tun dez 
[174v,01]dez wart gewar eine dirne vnd ſprcͣh czu pet= 
ro du piſt von den iungern Ihesu do loukente 
petrus vnd ſprcͣh daz her myn kint nye geſen he= 
tte daz im doch vil gutis hatte getan vnd ſprcͣh 
her wuſte nicht wer her were do ging petruz 
vz dem heuſe do wart gewar eine andre 
dirne vnd ſprcͣh czu den dy bey im woren geſtan= 
den do her ſich pey dem fure wremte werlich dez ir 
iſt ein iunger Ihesu do begunde her czu louken vᷠ 
czu ſwern daz her dez menſchen ny irkant hette 
nu ſtunt her noch von verns bey dem fure vnd wre= 
mte ſich wen iz kalt waz do ſprochin czu im 
dy bey dem fure worin du biſt eyn iunger Ihesu 
wen wir horns an deiner ſprochin wol do 
ſwur petrus eyde vnd beſtetegete dy rede mit 
ſwerin daz her dez menſchin bey alle ſeinen tagen 
nye hette irkant czuhant do krete der hane 
do ſach ſich myn kint vmme vnd ſach petrum 
an do gedochte petrus daz myn kint czu geſp= 
rochin hatte e· wen der hane kret ſo wirſtu 
meyn dryſtunt verlouken do ging petrus 
vz dem heuſe vnd weinte pittirlichen daz her ſeyn 
verloukent hette nu vrogete anſelmus frauwe 
wurſtu do pey deime kinde dy iz dy grozze ſm= 
ocheit leit Sy ſprcͣh neẏn anſelme czuhant do 
ich inne wart von den iunger meinis kindis 



do lif ich mit marien magdalenem zu dem tem= 
pil do hort ich daz groz gelodeme waz in annan 
heuz vnd wolde in daz heuz gen do drungen mi= 
[175r,01]ch dy iudin beſeit vnd alſo bleib ich ſten vor dem huze 
vnd hulte vnd weinte vnd rif mit luter ſtimme awe 
myn allerlibſtez kint der do iſt eyn licht meyner 
ougin vnd meinis herzin troſt vnd meyner ſelin leben 
wer gipt meynem houpte waſſer vnd meynen ougin 
den brun der czere daz ich moge geweynen tag vnd 
nacht vmme myn allerlibſtez kint daz ich daz verlorn 
han vnd maria magdalena lif vmme alz eyn vnſin(=) 
nik menſche vnd ſach durch dy tore vnd durch dy fe(=) 
nſter ab ſy myn kint irgen irſen kunde Ich armez 
menſche ſtunt vur dem heuſe do myn kint inne waz 
vnd treip groz iamer daz ich iz nicht geſen moch= 
te do horte ich allez leit vnd vngemach daz ſy my= 
me kinde tatin vnd do ich horte daz petruz ſein 
verloukente do mochte meyn herze von betrupn= 
yſſe czureizſen vnd czubrochin ſein do ſtunt ich 
dy gancze nacht vnd horte mit grozzem ſmerczin 
alle dy ſmocheit vnd allez laſter daz ſy meynem 
kinde irbotin daz ſy in ſo dicke ſlugen an ſeinen 
halz vnd daz ſy im ane alle vorchte ſpeygeten 
vnder ſein ſchones antlicze do petrus meynis 
kindiz verloukent hatte czu dem dritten mole vᷠ 
in myn kint mit ſeinen barmherczigen ougin hatte 
angeſehen do ging petruz vz dem heuſe do myn 
kint inne Waz vnd vant mich vnd marien mag= 
dalenan vur dem heuſe ſtenden do her myn geware 
wart do ſprcͣh her mit weynnenden ougin o· allerlib= 
ſte frauwe meyn ich clage dir clegelichin daz man 
dein kint alſo leſterlichin handelt daz yz keyn 
[175v,01]menſch g geſagin mak von alſo grozzer ſmocheit vᷠ 
laſter daz man in anlegit petrus lif vnd behilt ſich vur 
furchtin vnd kroch in eynen ſtein der heizſet czur ha= 
nekrat vnd torſte nicht hervore komen alſo lange 



biz daz mein kint geſtarb an deme cruce nu vra= 
get anſelmus vorbaz frauwe waz begingen ſy m= 
yt deinem kinde do vnſe frauwe dy ſprcͣh an dem 
vritage gar vrue do furtin dy iudin mein kint 
vz dem heuſe annan mit grozzem geſchreyge vᷠ 
lodeme vnd hatten in dy ganze nacht alzo mude ge= 
macht mit ſtuſſen vnd mit vmmeczucken von eyme 
czu dem andren daz her in kume mochte geuolgin 
do ſtiſſen ſy in vurbaz mit grymme vnd furten in vur 
paz kayphas der iudin biſchof do gingen ſy czu ra= 
te wy ſy mein kint mochten getotin Eya anſ= 
elme do ſach ich myn allererſte daz ich nicht ge= 
ſen hatte von der czeit daz iz iudaz verrit vnd den 
iuden hatte geantwort do wart mir von ſynem 
angeſichte beyde lyp vnd leide vnd lif kegen ym al= 
ſo eyne leywinne der ere iungen weren genomen 
vnd wolde meyne kinde fallen vmme ſeinen halz 
dez ich von allem meynen herczin hatte begert daz 
ich in hette gehalſit vnd gekuſſit do wart ich 
gewar daz ſein mynniclichz antlicze dy iudin 
hattin mit erer vnreynen ſpicheln hattin vnfle= 
tig gemachit vnd ym ſein har hatten alſo czu(=) 
rouft daz ich meyn kint leider kume mochte 
irkennen Idoch wolde ich myn kint halſin vnd 
kuſſen do ſtiſſen ſy mich von ym alſo verre daz ich 
meynen halz billichin ſulde han czubrochin do 
[176r,01]gobin ſy ym vil grozzer dinge ſchult vnd ſprochyn 
her hette geſprochin her were gotiz ſun vnd alz her 
an ganczer warheit waz ewiclich geporn an 
gotlichir natur glich ſeinem vater ewig an eyn= 
em wezin vnderſcheiden an den perſonen do ſprcͣh 
kayfas czu mynem kinde ſage mir biſtu gotiz ſun 
do ſprcͣh myn kint were iz nucze daz ich euch ſage 
wer ich euch ſage wer ich bin vnd ir gloubit mir 
doch nicht Iſt aber daz ich euch froge ir bericht mi(=) 
ch nicht noch ir enloſſet mich ouch nicht gen aber 



werlich ich ſage euch dy czeit wirt noch komen 
daz ir wert dez menſchin kint ſen ſiczen in den w= 
olken dez hymelz mit grozzer gewalt czu der r= 
echten hant ſeinis vaterz dez hymeliſchen kony= 
giz daz dauchte den furſten kayfa allis vnbillich= 
in ſein vnd czureiz von grozzem czorne ſeyne cley= 
der vnd ſprcͣh horit ir nicht dy ſmeunge dy diſſir 
ret vnd wez her ſich annympt waz dunket euch 
von im hort dy ſmelichen wort domete her got vn(=) 
erit wez bedurffe wir mir geczugin do riffen ſy 
alle mitinander her iſt ſchuldig dez todez vnd muz ſter= 
bin do ich daz horte do ſneyt ſymeonis ſwert d= 
urch myne ſele alſo herczlichin leit wart mir do 
vregete anſelmus worhin furten ſy dein kint von 
kayphas maria antwurte ym vnd ſprcͣh ſy furten 
vur pylatus daz her obir in richten ſulde do meyn kint 
vur pylatus quam do leiten ſy grozze ſchuld vf vin vᷠ 
ſprochin her hat verpotin dem keyſer den czyns czu ge= 
bin dez antwurte in pylatus vnd ſprcͣh ich horte daz 
man gevrogit hat ab man dem keiſer czyns ſulde 
[176v,01]gebin do ſprcͣh her io dorvmme iſt her vnſchuldig do 
gobin ſy ym einis andren ſcholt her hat ſich ey= 
nen konyg der iudin gemach do vrogete py= 
latus myn kint biſtu der iuden konig do an= 
tworte mein kint du ſprichtſt yz daz ich in 
konig ſey do vrogete pilatus welchz ſein 
konicreiche were do antwurt myn kint 
myn konigreich iſt nicht von dizir werlde 
were myn reich von dyzir werlde ſo ſtretin 
meyne dyner vur mich daz ich nicht geant(=) 
wert wurde in deine gewalt dorvmme iſt 
meyn reich nicht von dyzir werld vnd dorvm 
me ſprcͣh pylatus alſo ich gehorit habe ſo b= 
iſtu eyn konig do antwurte myn kint du 
ſprichſt vnd ſage dir daz ich dorvmme gebo= 
rn bin vnd gekomen in dize werlt daz ich 



der warheit geczukenyſſe gebe do ſprcͣh pyl(=) 
atus waz iſt dy warheit do ſweig myn kint 
vnd wolde ym eine antwurt nicht gebin· 
wen hette im myn kint dy warheit rechte 
vzgeleit ſo hette pylatus nicht geſtat daz 
in dy iuden hette getottet vnd were denne 
der menſche nicht irloſt wurdin do daz geſch= 
ach do quam iudaz der vˢ᷑retir mynis kindiz 
vnd hatte in ſere berouwen daz her an mynem 
kinde hatte ſo obil getan vnd brochte wider 
den iuden dy phennynge vnd warf ſy in den 
tempil vnd ſprcͣh owe ich han groblichin ge= 
ſundegit daz ich verrotin habe daz vnſchul= 
[177r,01]dige blut io en mag ich der ſunde nymmermer 
gebuzſen vnd verczagete an der barmherczikeit 
mynis kindiz wen her doch ſo vol barmhercze= 
keit iſt kegin alle den di do gnade ſuchin daz 
ſich doch vz ſeynen ougin dezſelbin nachtis 
an petro beweizſet ͤder ſein dryſtunt verlou= 
kent vnd nam in czu eynem ſunderlichen frunde 
adir iudaz in ſeynen verczagenyſſe lif her hin vᷠ 
hing ſich ſelben in eynem ſtrik do czubrach her 
daz ſeyn gederme vz ſeinem leibe vl vil vnd waz 
dez nicht wirdig daz ſeine ſele were gewa= 
rn vz ſeinem munde mit deme her vliſchlich in 
gekuſſet hatte mein kint do ging pylatuz 
hervz czu den iuden vnd ſprcͣh wez cziget ir dezyn 
menſchin ich vinde kein ſache an ym do(=) 
mitte her daz lebin verworcht habe do riffen 
ſy alle mitinander her hat allez volk bewegit 
von galylea biz her do pylatus horte daz myn 
kint von galilea waz do ſante her in czum ko= 
nige herode der waz in derſelben czeit czu Ier= 
uſalem wen her hat groz recht ober myn kint 
czu reichten vnd ouch dorvmme konig hero= 
dez vnd pylatus worin lange vint geweſt 



an den andern vnd alſo wolde ſich pylatus 
verſunen mit herode wen her wuſte daz her ſeyn 
ſere begerte daz her myn kint geſen mochte 
do myn kint vur konyng herodez quam do 
wart her gar vroe vnd vregete meyn kint 
[177v,01]vnd ſprcͣh biſtu nicht der Ihesus zu deme meyn va= 
tir dy dry konige ſante dy dir ir opper bro= 
chten biſtu nicht der den mein vatir wolde ha= 
bin getotet biſtu nicht der der durch dez willen 
meynes vaters herodez alſo vil kindelin 
liz totin biſtu nicht der zu naym der weitwen 
ſun irquickete von dem tode biſtu nicht der 
lazarum der biz an den virden tag in dem gr= 
abe waz gelegin hyeſſeſtu von dem tode irſten 
biſtu nicht der der den blint gebornen geſende 
macheſt vnd vrogete myn kint vil andrer 
dinge do ſweig myn kint vnd wolde ym nic= 
ht czureden Idoch bat herodez myn kint daz 
iz eyn czeichen vur ym tete vnd gelobete ym daz 
her iz lebending welde lazzen vz der iudin hen= 
de do ſweig myn kint vnd gab ym eyne ant= 
wurt nicht Sich anſelme do nam der kon= 
ig ſeines ſelbez crone vnd ſaczete ſy meynem 
kinde vf ſein houpt vnd ſwur ym bey ſey= 
nen koniclichen erin daz her ein czeichen te= 
tte her welde ſein konigreich mit ym teyl= 
in alz eyme erbekinde do ſweig myn kint 
vnd wolde ym nicht antwerten daz verſma= 
te konig herodez vnd hiz in von im furen v ᷠ 
ſprcͣh her were eyn tore dez weizheit in abgr= 
unde iſt allen den czu begreiffen dy dy weiz= 
heit dirre werlde kunnen vnd ſeyne knechte 
verſpotten meyn kint den ane vnderlaz dy 
[178r,01]heiligin engil lobin vnd ſingen alle ſanctus 
ſanctus ſanctus vnd hatten in vur einen toren 
dez rat der heimliſche vater nam do her beſch= 



uf alle creaturen dez liz im der konig eyn 
weiz gecleit antun czu eynem orkunde daz her 
were eyn narre vnd eyn tore der daz fir= 
mament cleit mit ſunne vnd mit monde vᷠ 
dy engil mit vntotlichkeit vnd knyten vur im ne= 
der in eynem geſpotte dem alle dy in hymel vnd 
in erdin ſint ym alle czu fuzſe gevallen in gro= 
zzem lobe vnd in eren vnd ſante do myn kint we= 
der hin czu pylatos der alleine dy walt hatte 
von dem heimliſchen vater alle creaturen czu 
ſenden czu der ewigin helle do wart konig 
herodez vnd pylatus czu gefrunt vmme daz her im 
meyn kint geſant hatte Sehet do myn kint 
wedir czu pylato quam do hette in pylatus 
gerne gelaſſen bey dem lebin vnd ſprcͣh czu dem 
volke Ir habit eyne gewonheit vnder euch daz 
man euch czu der oſterlichin czeit eynen gev= 
angen ledig laſſe kyſet welchin ir wellet 
wellit ir libin habin Ihesum an deme ich key= 
ne ſchult vinde dez todiz adir wellit ir bar= 
raban der ſeynen leip mit rechtir bozheit 
verwurcht hat wenne barrabaz waz eyn 
lotir vnd hat vir manſlechte getan in der ſtat 
dorvmme ſo lag her gefangen in dem kerker 
do ryf allez volk mytinander man ſulde 
[178v,01]in gebin barraban vnd man ſulde meyn kint hengin 
an den galgin dez crucis do ſprcͣh pylatus ſo waz hat 
her obils getan dorvmme her ſterbin ſal ich envinde 
keine ſache dez todiz an ym welt ir euch genugin 
laſſin doran daz ich in czuchtege vnd laſſe in lebin= 
de dy weille pylatus mit meyme kinde alſo bek= 
ummert waz do ſante czu im ſeine houzfrauwe 
vnd entpot ym du en ſalt nicht czu ſchaffin haben 
mit dyſſim gerechtin menſchin wen ich habe al= 
le diſſe gancze nacht grozſe muniſſe geliden von 
ym alſo vyel were ir vergekomen in dem troume 



do gedochte pilatus wy her daz volk geſtilte alſo 
daz ſy myn kint liſſen lebin vnd liz in pinden vmme 
eyne ſa ſule vnd ſtarke knechte zu tretin dy in 
alſo grulichin ſere ſlugin daz an ym nichtez ga= 
nczes bleib von dem houpte biz vf dy u verſen· 
nu hore anſelme daz ich nu ſagin ſal daz iſt alz 
clegelich czu horn dy ſeule do ſy myn kint anbun= 
den dy waz alſo dicke daz ſy myn kint nyrgen m= 
ochte vmmegegreiffen bey czwen ſpannen lank 
ſich anſelme do tatin ſy ym gar grulichin vnd 
iemerlich ſy nomen ſtarke rymen vnd bunden ym 
ſeine hende mit den ſeines vaters vinde wirt we= 
yſen in den grunt der helle vnd bunden in alſo ſere 
daz ſy im blou wurdin alz eyn tuch vnd czugen ſy im 
czuſamene mit alſo grozzer gewalt daz ym alle 
ſeine odirn crachten do nomen dy ritter ſcharffe 
dor vnd vlochten ym eine crone dy waz alſo ſchr= 
arff daz ſy nymant mochte angegreiffen ym· 
[179r,01]geſchege denne we dy crone ſlugen ſy im mit ey= 
me ſtarcken ror in ſeyn houpt daz ym daz blut 
ran ober ſein antlitcze vnder ſein ougin daz her mich 
ſeine allerlibſte muter nicht mochte angeſen 
noch ich en mochte mich nicht beſchouwen in ſey= 
nem antlicze vnd in ſeinen ougin der mein ſpigel vᷠ 
meyn ſunnenſchein waz vnd gobin ym eyn ror in 
dy hant vur eyn czepter domitte verſpotten ſy ſeine 
gewalt der ſo geweldig iſt czu gebitin in hymel 
vnd vf erdin vnd knyten vur in nydern in erem ge= 
ſpotte vnd ſprochin gegruzſet ſeiſtu der iuden kon= 
yng vnd nomen ym daz ror vz der hant vnd ſlugin 
in domitte vf ſein houpt vnd do ſy ſein lange 
gnug geſpottet hatten do furten ſy in vz dem houze 
do ſprcͣh pilatus czu dem volke ſet diz iſt der menſche 
do dy furſten der priſter diz gewar wurden daz mein 
kint gecleit waz in ſeidin gewant vnd eyne dor= 
ynne crone hatte vf ſeinem houpte do riffen ſy 



alle mitinander man ſol in an eyn crucze heng= 
in do ſprcͣh pilatus nemt ir in vnd cruczeget in ab 
ir welt do ſprochen dy furſten der priſter wir han eyn 
recht vnd noch deme rechte ſo muz her ſterbin wen her 
ſich gotez ſun gemachit do daz pylatus horte do 
begunde her ſich noch ſerer czu vorten vnd ging in daz heuz vnd 
vrogete myn kint ſage mir von wannen biſtu do ſw= 
eig meyn kint vnd wolde im nicht czureden do ſp(=) 
rcͣh pylatus worvmme wiltu nicht mit mir redin 
weiſtu nicht daz ich gewalt habe czu cruzegin dich 
vnd ouch gewalt habe czu loſſin dich do ſprcͣh myn 
[179v,01]meyn kint ſprach du enhetteſt keine gewalt ober mich her we= 
re dir denne verlegin von obin von mynis vaters ver= 
hencnyſſe doch ſaltu wizſen der mich dir geantwurt 
hat in deine gewalt der hat mer ſunde denne du do 
pilatus diſe rede horte do wolde her in geloſſin habin 
do rif daz volk gemeynlichin vnd io vnd leſtu dez in 
ſo biſtu ouch nicht eyn frunt dez keiſers wenne 
wer ſich czu konige machit der wederſaget dem ke= 
yſer do pilatus ſach daz iz allez vnnuze waz daz her 
tette vnd mochte nicht gehelfin meyme kinde dez 
lebens. daz do ſelber iſt daz ewige lebin durch dez alle 
ding lebin der do dy ſluſſeln hat dez lebens vnd dez 
todiz vnd daz volk waz vngeſtume vnd ſchrey ane 
vnderlaz do nam pylatus waſſer vnd ſprcͣh ich bin 
vnſchuldig an dem blute dyzſiz gerechtin men= 
ſchin do rif daz volk gemeinlichin vnd ſproch= 
in ſein blut vber vnz vnd vber vnſer kinder nu werte 
daz ruffen alſo lange daz iz pylatus ſere verdriſſen 
wart vnd begunde vnd gap in ledig barrabam 
der eyn pozer menſche waz vnd meyn kint daz ny 
kein ſunde hatte getan daz gap her in der ſunder hen= 
de daz ſy mit ym tetin waz ſy weldin· nu vroge= 
te anſelmus wy tatin ſy deinem kinde anſelme dy 
iuden namen mein kint vnd legeten ym daz gr= 
ozze geweldige crucze vf ſeyne achſel daz muſte 



her ſelber getragin ym czu laſter vnd czu ſchanden biz 
an dy ſtat do man in martern wolde daz nye 
kein dyp ſo ſchemplich gefurt wart Sich vnd 
hore anſelme daz crucze waz alz lang daz iz an 
der lenge hatte funfczen fuſſe vnd myn kint waz 
[180r,01]alzo crank wurdin von dem grulichin geiſeln vnd von 
den grozze backenſlegin der ym alz vil gegebin waz 
daz her der do vfhelt in ſeiner gotlichen craft hymel 
vnd erdin vnd dy treyt nicht mochte getragin daz cru= 
cze vnd doch zwyvil wir vil mer denne mir vnd ſul= 
len ouch daz wiſſen waz ſy tun an deme grunen czwyge 
waz wirt denne geſchen an dem dorren holcze Nu 
furte ſy ouch czwene andre boze wichte vz mit ym 
daz tatin ſy im czu laſter vnd czu ſchanden dy ir leb(=) 
en mit bozheit verworcht hatten vnd do ſy quomen 
an dy ſtat calfarie dy do heiſſet ebrezchſin golgata do 
man phlag dy obeltetigen leute czu totin do hink 
man eynen meynem kinde czu ſeyner rechtin hant 
vnd den andren czu der linken do vrogete anſelmus 
wy tatin ſy deinem kinde Sy ſprcͣh do dy bozen leute quo= 
men an dy ſtat do ſy meyn kint wolden ſlan an daz 
crucze do czogin ſy im alle ſeine cleider ab daz her nac= 
ket vur in ſtunt alſo her in dy werlt gekomen waz do 
ich armes weip daz irſach do quam ich von myr ſelbir 
vnd irſtarp an meynem herczin vnd wart nicht anderz 
geſtalt denne alſo eine menſche daz man vur tot handelt 
Idoch ſo nam ich mein tuch von meynem houpte vnd 
bant yms vmme ſeine lenden vnd bedackete ym ſeinen 
reynen leip 
Wy her an daz cruze genagelt iſt o menſche nu ho= 
re vnd merke diſſe bermlich ding dy got dein ſche= 
pper in grozzer bitterkeit an dem galgin dez cruczis w= 
illiclichin in grozzer gedolt durch dez heylis willen aller 
menſchin geledin hat dy grozze vnd dy vnſegeliche ma= 
rter dez cruczis dy ſich alſo anhebit do dy vngutegin 
[180v,01]peyniger in den alle vreizkeit waz do ſy daz crucze 



vf dy erdin geleiten do nomen ſy meyn kint al= 
ſo vreizlichin vnd worffens vf daz crucze daz 
ym ſeyn czarter leip mochte czubrechin vnd leyten 
ym ſo bermlich martir an ſy rouffeten ym vz 
ſeinen bart vnd ſein har vz ſeinem houpte daz her 
kal ſulde werden den leuten czu einem ſpotte awe vnd 
awe anſelme do ſtracten ſy meyn kint vur meynen 
ougen vf daz crucze vnd ſlugin eynen nagil durch 
dy rechte hant der waz alſo dicke daz her dy wunden 
alſo ſere ervollete daz kume eyn blutistroppe 
kunde hervzfliſſen do ſy dy andre hant an daz 
crucze nagiln wolden do waz daz crucze czu lank 
vnd meyn kint waz vil czu kurcze do nomen 
ſy ſtracke ſtrenge vnd bunden ym dy vmme dy h= 
ant vnd czogin ym den andern arm alſo lan= 
ge daz ſy kume den nagil in geſlugin wen ſy 
hatten dy lochir czu verre geborit der nagil waz 
ouch alſo dicke daz kume eyn blutistroppen 
hervz mochtin getriffen do ſy ym dy fuzſe an(=) 
nagiln ſuldin weme waz leider denne mir do 
waz daz crucze czu lank vnd daz loch czu <ver>re vᷠ 
meyn kint czu kurcze do vieln ſy ym an ſeine 
beyn vnd bunden ym ſtarcke ſeil doran vnd 
czogin in alſo ſere daz ſy mit noten den nagil 
eynſlugin do wart daz wort an mir erfullet 
daz konig dauid ſpricht von mir vnd von myme 
kinde audi filia et vide hore tochter vnd ſich daz 
cloppen vnd daz ſlahen daz man ſlet mit den he= 
mern dy nagel in daz crucze ſich libe muter 
[181r,01]wy meyne hende vnd fuzſe genagelt ſein an daz 
crucze hore libe muter vnd ſich meyn groz leyt 
vnd irbarme dich vber mich wen ich von allen menſ= 
chen verloſſen pin do ich daz irhorte do wart 
mir alſo we czu mute daz daz ſwert ſymeonis 
durch meyne ſele ging daz mı ͬſeyne martir 
alſo we tet innewendik an meynem herczin alſo ym 



vſwendik an ſeinem czarten leibe dornoch richten 
ſy in vf mit grozzer arbeit an dem crucze d vnd 
do ſy in vfgericht hatten do waz meyn kint alſo 
hoch gehangin daz ich nirgen mochte gereichen 
an ſeine fuzſe do myn kint vfgerichtet waz do 
rizſen ym ſeine wunden vf an henden vnd an fu= 
zſen von der ſwere ſeines edeln lichnamez alſo daz 
alle ſein leib mit blute hinran do hatte ich eyn 
tuch vmme mich daz bedacket mir houpt vnd alle 
meynen leip mit dem tuche vink ich alle ſein bl= 
ut daz vz ſeinen wunden vloz vz henden vnd vz fuz= 
ſen alſo wart myn tuch mit blute gar durchgo(=) 
zſen vnd quam ſein icht vf dy erde daz waz mir von 
herczin leit· daz nym menſch in dein hercze vnd bede(=) 
ncke wy iemirlichin dy heilige muter geſtalt waz 
dy noch gote dy allerſchoneſt waz ſchoner denne 
dy ſunne vnd noch ſchoner denne tuſent ſunnen· 
wenne dy ware ſunne Ihesus Christus hatte ſy alſo 
clerlichen irluttet daz ſy ſcheyn an der ſchone dez 
leibez vnd an der lutterkeit der gewizſen ober alle leip= 
haftige creature· do daz blut herte an dem tuche w= 
urden waz Nu vregete anſelmus wy tatin ſy deyme 
kinde et dernoch Sy ſprcͣh dy ritter nomen ſeyne 
[181v,01]cleyder vnd teylten dy vnd ſaczten ſich kegen dem crucze 
vnd wegeten ir houpt kegen im vnd rarcten ir czun= 
gen kegen im vz irem halſe vnd hucziten in an vnd 
ſprochin groſeſt ſeiſtu der iuden konig alſo tatin ou= 
ch dy furſten der priſter mit den ſchreibern vnd 
ſprochin ander hat her geheilt ſich ſelber kan her nicht 
geſunt machin biſtu konig von yſrahel ſo ſteige her(=) 
ap von dem cruze ſo gloube wir in dich her hat got 
getrauwet l nu irledeget her ouch in ab her wil wen 
her hat ſich gotez ſun gemacht alſo tatin ouch dy 
ſchechern dy nebin im hingen do ſprcͣh meyn 
kint do man ſein alſo verſpottet Sy ſprcͣh mein 
libiz kint weynte pitterlichin vnd ſprcͣh czu ſeynem 



vater vater vergib in wen ſy wizſen nicht waz ſy 
an mir tun vnd dornoch ſach her mich an vnd daz 
Iohannes bey mir ſtunt vnd ſprcͣh myn kint eyn cle= 
gelich wort czu mir meyn allerlibſte muter ich cla= 
ge dir daz ich nicht bey dir bliben mag ich muz 
von grozſir pein ſterbin dorvmme gebe ich dir 
Iohannem an myner ſtat czu eyme ſune vnd ſprcͣh czu 
Iohanny liber frunt ich gebe dir meyne muter czu ey= 
ner muter vnd befele ich dir vf deyne truwe Ach 
ſeligir menſch nym in dein hercze dyzſe clegelich we= 
chſelunge dy vnſe libe frauwe muſte nemen Io= 
hannem vur Ihesum eyn luttern menſchin vur eynen 
waren got vnd menſchin· eynen iunger vur eynen m= 
eyſter eynen nefin vur eynen ſun eynen frunt vur ires 
libiz kint vnd do mein kint alſo an dem crucze 
hink do ſchreib pylatus eyn tytel vnd ſaczte in 
vbin vf daz crucze vnd doran waz geſchriben 
[182r,01]Ihesus nazarenus der iuden konig do liffen dy 
furſten der priſter czu pylato vnd ſprochin du ſolt 
nicht ſchreiben der iuden konig ſunder her hat ge= 
ſprochin ich bins der iuden konig do ſprcͣh pyla= 
tus daz ich geſchreben daz ich iſt geſchriben dy= 
ſe ſchrift waz geſchriben ebreiſchen krichiſch vᷠ 
latyniſch do nu waz e ſy geſchriben czu latin dur= 
ch der romer willen vnd durch alle dy dy latiny= 
ſch kunden wen ſy dy ſchrift anſehen daz in dy 
ſchrift gebe eyn vrkunde daz der der do hy hengit iſt 
der allergeweldegeſte konig der y vf ertrich quam 
von dyſer ſchrift dy in alſo lobte karte her ſeyn 
antlicz vnz czu einer lere· vnd einer groſſen demu= 
tekeit rechte alſo ab her ſpreche diſe latiniſch ſchr= 
ift vnd wort loben mich daz ich der hy derhangen 
ſey der allergeweldegeſte konig der y vf ertrich 
quam dorvmme neigte ich myn houpt heute von 
dyſer ſchrift vnd beweiſe dir menſch daz ich alſo cr= 
ank durch deinen willen wurden pin daz ich myn 



houpt nicht rechte gehalden mag vnd daz ich al= 
ſo ſnode durch deinen willen geachtit bin daz m= 
an mich czwiſchen czwene dibe leſtirlichin getotet 
hat dorvmme man ich dich menſch ab du ſterker v ᷠ 
geweldeger biſt denne eyn ander menſche daz du 
dich dez nicht vberhebiſt vnd nymant vur ſine ſun= 
der du ſalt dich demutegen durch mich wen ich ha= 
be mich gedemuteget durch dich· So waz ouch 
dy ſchrift kriſchichz geſchriben durch der kirch= 
en willen daz dy dy weiſten woren in der werlde 
wen ſy dy ſchrift anſehen daz in dyſelbe ſchrift 
[182v,01]vrkunde gebe daz der allerweiſte konig hy hinge 
der vf ertrich y komen waz von dizir ſchrift dy 
in ſo lobte karte her ſein antlicz vnz czu einer 
lere vnd eyner grozſen demutekeit rechte ab her 
ſpreche dy kriſchich ſchrift lobit mich daz ich 
der do hy hengit der allerweiſte konig bin ſo her 
y vf ertrich quam dorvmme neigete ich myn houpt 
hute von diſir ſchrift vnd beweiſe aller werlt daz 
ich geweizſe bin geheizſin vnd wurdin bin alz eyn 
verworffin tore vnd bin gehalſflecket verſpeiget 
meyne ougin verbunden dorvmme mane ich dich 
menſche ab du nu weizſer biſt denne eyn ander 
menſche daz du dich dez nicht vbirhebiſt vnd nym= 
ande verſmeſt ſunder du ſalt dich demutigen durch 
mich wen ich habe mich gedemuteget durch dich 
So waz ouch dy ſchrift ebriſchz geſchreben durch 
der iuden willen dy do dy heiligiſten worin dy in der 
werlt ſint wen ſy dy ſchrift anſegin daz in dy 
ſchrift vrkunde gebe daz der allerheiligiſte kon= 
ig hy hengit der y vf ertriche quam von diſir ſch= 
irft dy in alſo lobte karte her ſein antlucze rechte 
alz ob her ſpreche dyſe ebriſche ſchrift dy lob= 
it mich der do hy hengit ſey der allerheiligiſte ko= 
nyng der y vf ertrich quam dorvmme neigete 
ich mich mit meynem houpte von diſir ſchrift 



vnd beweizſet dir menſch daz ich der heiligiſte ſey 
bin geheizſin der y· vf erdin quam vnd bin alſo 
ſnode geachtet daz man mich czwiſchin czwe= 
ne ſchecher gehangen hat leſtirlichin vnd einen 
ſchemlichin tot angelegit hat dorvmme mane 
[183r,01]ich dich menſche ab du mer genadin hoſt den 
eyn ander menſch daz dir dich dez nicht oberheb= 
iſt noch nymande verſmeſt ſunder du ſalt dich 
demutegin durch mich wen ich habe mich ge= 
demuteget durch dich // Wy dy elementin mitte(=) 
leidunge habin do nu myn kint mich beuoln 
hatte Iohanny daz her myn phleger vnd myn ſun ſo= 
lde ſein vnd ich ſein muter do wart ein vinſtir= 
nyſſe ober alle dy werlt von der ſextin czeit biz an 
der nonen czeit do rif myn kint mit grozſer 
ſtimme ely ely lamazabatany daz ſpricht czu duſche 
mein got worvmme haſtu mich verlozſin do ſp= 
rochin dy iuden horet elyam ſ rufet her an nu 
lat ſen ab elyas kome vnd in ledege von dem crucze 
do ſach meyn kint daz dy ſchrift ſchire volbrocht 
wart do ſprcͣh her mich durſtet rechte ab her ſulde 
ſprcͣhin mir iſt myn blut alſo ſere ingangen vnd 
bin verſmachtet vnd omechtig wurdin daz ich pr= 
unne dez ewigen lebens nicht mer mag mein 
allerlibſtez labit mich do nomen ſy wein vnd men= 
geten den mit gallen vnd gobin ym czu trinken do myn 
kint ſmackete dy pitterkeit der gallen do enw= 
olde her nicht trinken vnd ſprcͣh iz iſt nu allez volbr= 
ocht daz von mir geſchreben iſt vnd ſprcͣh ein ſo iem= 
erlichz wort daz mein herze von betrupnyſſe mochte 
in meyme leibe czubrechin vnd ſprcͣh vater in dey= 
ne hende beuele ich mynen geiſt vnd negete nyder 
ſein houpt vnd gab vf ſeine ſele Sich anſelme do 
reiz ſich der vurhank der iudin in dem tempil enczwey 
daz ertrich erbebete vnd dy ſteine czuriſſe ſich 
[183v,01]enczwey von grozzem leiden vnd ſunderlich der ſtein 



do daz crucze inſtunt der czuſpilt ſich alſo ſere daz 
man wol mochte eyn han eyne hant dorein legin 
dy ſunne verbarg iren ſchein dy grebir tatin ſich 
vf vnd vil der totin lichnam gingen hervz in dy hey(=) 
lige ſtat Ieruſalem vnd irſcheyn manchin menſ= 
chin dy dez wirdig worin do daz dy leute ſogin 
do gingen ſy von dannen betrupt do ſtunden ouch 
andre tugentliche frauwen den ſein vngemach alſo 
ſere czu herczin ging daz ſy pitterlichin ſere weynten 
vnd clageten vnd betrupten ſich Io alle creaturen be= 
trupten ſich mit meyme kinde ſunder dy armen iu= 
din dy ſtunden verſtocket vnd verſteinet vnd irbarm= 
ten ſich nicht ober in rechte alſo noch tun dy pozen 
ſunder den ſein martir vnd ſein leidin nicht czu herzin 
get do ſprcͣh anſelmus frauwe wy irginc iz do deinem 
kinde Sy ſprcͣh dy iudin gingen do czu pylato vnd 
ſprochin daz her mein kint vnd dy andre czwene ni= 
cht lizſen hengin an dem galge dez cruczis vnd ſpro= 
chin daz man in czuſtuſſen ſulde alle ire gebeine 
daz ſy deſter ee· ſturbin vnd ſy denne von dem crucze ne= 
men daz ſy icht blibin hengin dy oſterliche czeit obir 
vnd dy ritter quomen an dy ſtat czu den ſchichirn v ᷠ 
brochin dem erſten ſein bein vnd dornoch gingen ſy 
czu dem andren vnd brochin im ouch ſeyn bein vnd 
do ſy nu quomen czu meyme kinde vnd wolden im ou= 
ch ſeine brechin do vunden ſy in tot vnd alſo broch= 
in ſy ym nicht ſeyn bein daz dy ſchrift ervullet wu= 
rde dy ſpricht ein bein ſal an ym nicht gemynnert 
werden noch czubrochin werdin vnd eyne andre ſchrift 
[184r,01]ſpricht ſy werdin noch den ſehen den ſy durchſtochin 
habin Sich do quam ein ritter mit einem ſcharffen 
ſpere vnd offente ym ſeine rechte ſeite vnd ſtach in 
durch ſein heiligiz herczin dorvz ran waſſer vnd bl= 
ut do ich daz ſach daz ſy im ſo grulichin totin do 
ging aber ſymeonis ſwert durch meyn hercze vnd 
durch meyne ſele do ſchrey ich mit heiſſer ſtymme 



alz man mich horte gehorin mochte wen ich ha= 
tte den tag vnd dy nacht vber weynit daz ich nicht 
mer geweynnen mochte vnd waz von clagin vnd von 
weynen heizſe wurdin dorvmme ſprcͣh ich we myn 
allerlibſtez kint wo iſt nu aller meyn troſt den 
ich von dir habe gehat wer helfit mir daz ich bey 
dir ſterbe mein allerlibſtez kint wy mag ich oder 
ſal eyn tag ane dich geneſin do ſprcͣh anſelmus 
frauwe waz totin ſy do deinem kinde Sy ſprcͣh io= 
ſeph von aromathia ging kunlichin czu pylato 
vnd bat vmme den lichnam meynis kindiz vnd ſprcͣh gi= 
bſtu mir nicht ſchire den lichnam Ihesu ſo vorty= 
rbt ſeine dy alleſchoneſte frauwe dy ſo clegeli= 
chin tut daz wir alle mit ir muſten weynen do 
vrogete pilatus ab Ihesus iczunt tot were do her 
horte von centurio diſe ding do dy geſchen worin 
do hiz her Ioſeph gebin den lichnam Ihesu // von der 
abelozunge dez cruczis wy maria getan hat do 
ioſeph quam vnd wolde meynis kindiz lichnam 
abenemen do ſtunt ich vnd ſach vf wen her eynen 
arm geledegete daz ich czu hant finge den lichnam 
meynis libiz kindez vnd do her von dem crucze geno(=) 
men wart do legete man in vf dy erde drey 
[184v,01]ſchrete von dem crucze do nam ich ſein houpt an mein 
hercze vnd druckete in czu mir vnd weinte pittirlichin vnd 
ſprcͣh O allerlibſtez kint meyns waz troſtis han ich nu 
von dir daz ich dich alſo iemerlichin ſehe vur meynen ou= 
gin do ging ouch hin Iohannes vnd ſprcͣh wen mir we von 
dem herczin habe ich getruncken vil ſuzſekeit nu trinke 
ich dorvz nicht wenne iamer vnd leit do quam petr= 
us der ſein verlouckente hatte vnd weinte bitterlichin 
do quam ouch maria magdalena vnd weynte ſerer 
denne dy andern alle vmme erin libin herrin vnd ſprcͣh owͤ 
vergipt mir nu meyne ſunde wer intredit mich ken 
meyner ſweſter vnd wer entſchuldiget mich kegin ſym= 
oni do quomen ouch dy andren iunger vnd weynten vnd 



clagetin iemerlichin yrin libin herrin do tet vnſer herre 
eynen troſt ſeiner muter vnd ſeinen iungern daz keyne 
wunde an ſeinem leibe nyrgen waz denne dy funf wu= 
nden dy her beheldin wil an daz leczte gerichte her waz 
ouch alz clar vnd alſo ſchone ab her ny dy marter hette 
geleu̇ͩn dovon wart marian vnd den iungern eyn w= 
eynyng troſtiz vnd ſy wolden meyn kint begrabin do hilt 
ich den lichnam feſte vnd liz in vngerne von myr nemen 
vnd ſprcͣh czu Iohanny libir frunt laz mir mein libiz ki= 
nt alſo tot daz ich lebending nicht mochte gehabin 
adir begrabt mich mit im in dy erde do ſprcͣh Iohannez 
o du allerlibſte frauwe nu weiſtu wol daz iz nicht an= 
derz mochte geſein her muſte alſo irlozin alle menſchin do 
liz ich meyn kint begrabin oder gar vngerne do man 
in in daz grab gelegit hatte do were ich gerne czu ym 
hineyn gewezin do wolde man mich nicht lazſin do 
vil ich vf daz grab vnd tat gar iemerlichin daz dy iunger 
alle muſten weynen do nam mich meyn nefe Iohannez 
[185r,01]vnd leyte mich in dy ſtat von dem grabe do tet ich ſo iemer= 
lichin daz mich kume von dem grabe brochte do ſchr= 
ey ich owe Iohannez waz tuſtu nu an mir daz du m= 
ich von meyme kinde wilt furin laz mich bey ym bl= 
eiben daz ich bey ym ſterbe wen mir ging not alz 
nohin czu herczin vnd dorvmme nam mich Iohannes 
ober meynen willen vnd furte mich in dy ſtat Ieruſa= 
lem do mich daz volk alſo beſprengit mit dem blu= 
te ſach daz vf mich vnder dem crucze gerunnen w= 
az do clagetin ſy gemeyniclichen mit mir vnd ſpr= 
ochin owe dez grozſen vnrechtez dez hute geſchen 
iſt czu Ieruſalem an der ſchoneſten frauwen ſo ſy 
y geborn wart vnd an erim czartin ſone der ſo vn= 
ſchuldiclichin vnd ſo iemerlichen getotit iſt vnd hul= 
fin mir alle weynen vnd clagen 
Nu bitte wir ich dich czarte maria alſo nu du 
irgeczet biſt allez leydis betrupnyſſez angiſtiz 
vnd not irbarme dich muter vnſerz heiliz vnd troſtiz 



vbir vnz durch der barmherczekeit dy du getragin 
haſt vnder deinem kuſchin herczin vnd verſme nicht mich 
armen ſunder vnd irwirp mir nu holde an deinem 
libin kinde gnade vnd vergebunge meyner ſunden 
vnd dy ware gotliche libe czu troſte vnd czu heile mey= 
ner ſele vnd irwirp mir dy gnade dy marter deinez 
kindez vnd deiner grozzen leydunge ſtetelichin in m= 
eynem herczin gedenckin vnd daz ich von dir bedocht wer= 
de an meynem ende vnd von deiner hulfe behute vur den 
leydigen vinden Amen 

